
Врз основа на член 75 став 2 од Законот за заштита и спасување („Сл.весник на 

РМ“ бр.36/04, 49/04, 86/08, 124/10, 18/11, 41/14, 129/15, 71/16, 106/16 и 83/18) и 

Упатството за содржината на Правилникот за заштита од пожари и експлозии на 

државните органи, органите на државната управа, единиците на локалната 

самоуправа, јавните претпријатија, јавните установи, трговските друштва, 

трговците поединци и други правни лица („Сл.весник на РМ бр.80/11), Советот на 

Општина Градско, на ден __________ 2022 година, го донесе следниот:            

    

  

 

ПРАВИЛНИК  

За заштита од пожари и експлозии 

Вовед 
 

член 1 
  

Со цел да се отстранат опасностите од пожари и експлози и да се спасат луѓето 

и имотот се донесува Правилник за заштита од пожари и експлозии. 

Со овој Правилник се регулира:        

1. Организационата, функционалната и просторната поставеност на Општина 

Градско како единица на локалната самоуправа што го донесува правилникот;    

2. Мерките за заштита од пожари и експлозии со кои ќе се отстранува, односно 

намалува опасноста од пожари и експлозии, согласно со условите на 

функционирањето на Општина Градско;                   

3. Начин на запознавање на вработените во Општина Градско со опасностите 

од пожари и експлозии сврзани со соодветно работно место при стапувањето на 

работа и при распоредувањето од едно на друго место;      

4. Начинот на обучување на вработените во Општина Градско во учество на 

гасење на пожари, ракување со уредите, техничката опрема и средствата за 

гасење на пожари;     

5. Распоредот и времето на испитување на уредите, техничката опрема и 

средствата за гасење на пожари во Општина Градско.    
 

член 2 
 

Вработените се должни да спроведуваат заштита од пожари и експлозии 

вршејќи ги своите редовни работни задачи и активности. Работите за заштита од 

пожар и експлозии се од заеднички интерес, а загрозувањето и уништувањето на 

имотот се смета за штета на единицата на локалната самоуправа во целост.    

 
 

 член 3  
  

Вработени во Општина Градско се придржуваат кон одредбите на овој 

Правилник и предупредувањата кои се напишани и истакнати на видни места. 

 

Член 4 
 

Мерките за заштита пропишани со овој Правилник и други акти од овие области 

ги спроведуваат вработените како и другите лица кои присуствуваат во објектот, 

просториите или кругот на објектот.  

1. Организациона, функционална и просторна поставеност на единицата на 

локалната самоуправа – Општина Градско што го донесува правилникот   

 
      

Член 5     
 

Општина Градско е регистрирана во организационен облик 01.4 – единица на 

локалната самоуправа со приоритетна дејност со шифра 84.11 – општи дејности 

на јавната управа.  

Зградата на општина Градско се наоѓа на ул.„Александар Македонски“ бр.70А, 

во близина на ООУ„Даме Груев“, Домот на културата „Крсте Петков Мисирков“ и 

Полициската станица. 
 

За извршување на дејноста во Општина Градско има вкупно 21 вработени 

распоредени на следните работни места:   
 

- Градоначалник 

- Советник-Образование,култура и спорт 

- Советник за подготовка на буџет 

- Советник за материјално-финансиско работење 

- Советник за локален економски развој, прекугранична соработка и 

евроинтеграции , Општина Градско 

- Помлад соработник за локална патна инфраструктура 

- Советник за заштита и спасување и управување со кризи 

- Советник за спроведување на постапка за извадање на одобренија за 

градење 

- Самостоен референт за администрирање на приходи-данок на имот и 

комунални такси 

- Соработник за водење евиденција и соборање на податоци за прашања 

поврзани со социо-географските карактеристики во рамки на општината 

- Самостоен референт за примена прописи, постапки и стандарди за човечки 

ресурси 

- Возач  

- Чувар-Портир 

- Домаќин 

- Курир 

- Хигиеничар 

- Работник за извршување на помошни работи 

Член 6   
 

Објектот на Единицата на локалната самоуправа – Општина Градско е лоциран 

во општината Градско.  

Општинската зграда на Општина Градско е изградена на катастарската парцела 

КП 1121 во КО Градско.  

На предметната катастарска парцела има изградено објект кој е со вкупна 

внатрешна површина од 210 m2. 

Објектот е во сопственост на Општина Градско. 

Внатрешноста на објектот е поделена согласно функционалните потреби. 

До локацијата на објектот има лесен и директен пристап за интервенција на 

противпожарни возила и возила на итната медицинска помош, од пристапниот пат 

директно до самиот објект.  

Пристапните патишта до објектот се со доволна широчина и овозможуваат 

лесен пристап. 

 

 

2.  Мерки за заштита од пожари и експлозии со кои ќе се отстранува, односно 

намалува опасноста од пожари и експлозии, согласно со условите на 

функционирањето на единицата на локалната самоуправа 

 
  

2.1. Мерки за заштита од пожари и експлозии   

 
 

Член 7    
      

Секој вработен во Општина Градско кој ќе забележи пожар должен е да го 

изгасне ако тоа може да го стори без опасност за себе или друг.   

Во случaј кога вработениот не може сам да го изгасне пожарот должен е 

веднаш да ја извести најблиската ТПП станица.      
 

Член 8 
 

По дознавањето на настанатиот пожар вработениот во Општина Градско ги 

презема следните мерки:     

1. Дава знак за тревога,  

2. Пристапува кон гаснење на почетниот пожар со противпожарен апарат, 

3. Одговорните лица веднаш се јавуваат во ПП единицата, а ако се во близина 

до настанатиот пожар одат веднаш на пожарот,  

4. По пристигнувањето на ТПП единица на местото на пожарот, раководителот 

на акцијата за гаснење, врши процена на состојбата, донесува решение за начин 

на спасување на луѓето и имотот, видот и ПП опремата и средствата за гаснење 

на пожарот. 

 

Член 9 
 

Кога се работи за пожар од поголем обем кој не може да се изгаси со сопствени 

сили вработениот или одговорното лице бараат помош од територијалната 

противпожарна единица.    

 Територијалната противпожарна станица во општина Неготино се наоѓа на 

оддалеченост од околу 19 km од предметниот објект и времето на пристигнување 

на интервентното возило е за околу 18 минути, додека Територијалната 

противпожарна станица во општина Велес се наоѓа на оддалеченост од околу 32 

km и времето на пристигнување на интервентното возило е околу 30 минути. 
 

 

Член 10  
 

ТПП единицата е должна веднаш да пристапи кон негово локализирање. 

Вработените се должни да учествуваат во гаснењето на пожарот и спасувањето 

на лица и имот загрозени од пожар и експлозии. 

 

Член 11 
 

За време на пожарот сите присутни или повикани лица се должни да ги 

извршуваат наредбите на раководителот на акцијата за гаснење на пожарот. 
 

Член 12 
 

За настанатиот пожар се известува Министерството за внатрешни работи – ПС 

и другите релевантни субјекти. 

После давањето знак за тревога забранета е употреба на телефон освен за 

најитни разговори кои што се во врска со настанатиот пожар. 
 

Член 13 
 

Гаснењето на пожарот и спасувањето на луѓето и имотот се врши додека 

пожарот не се изгасне во целост или раководителот на акцијата не ја прекине 

акцијата. 

Член 14  
 

Доколку постои опасност од повторно избувнување на пожар раководителот на 

акцијата ќе одреди противпожарна стража со потребен број на пожарникари, 

средства и опрема на местото на пожарот. 
 

Член 15 
 

По враќање од интервенцијата раководителот на акцијата за гаснење на 

пожарот доставува извештај за текот и резултатите на интервенцијата на 

одговорното лице. 

 

Член 16 
 

После работното време, при напуштање на објектот да има задолжено лице кое 

ќе ја исклучи струјата од главната склопка, а останатиот персонал да се задолжи 

секој на своето работно место и просторија да провери дали сите електрични 

уреди се исклучени или дали има некоја друга причина која би предизвикала 

пожар. 

 

 

2.2. Постапка за евакуација на вработените загрозени од пожар 

 
 

Член 17 
 

При појава на пожар секој вработен е должен да пристапи кон негово гаснење, 

а во случај да не може или се заканува опасност по него или останатите присутни 

пристапува кон евакуација. 

Член 18 
 

Во случај на несреќа во објектот е обезбедена можност за безбеден излез на 

сите присутни и вработени, но сепак секој вработен треба да ги преземе следните 

мерки за безбедно напуштање на објектот: 

- да не се испаничи и да не создаде паника кај останатите вработени, а ако има 

некој таков да го смири и охрабри, 

- да ги извести сите вработени и странки усно да ги напуштат објектите што е 

можно побрзо и без паника, 

- со мокра крпа или облека да ги заштитат органите за дишење и за 15 сек. да 

го напуштат објектот, 

- при излегување да оди поднаведнато и да ги користи крајните делови на 

просторијата, 

-  да не прави врева, 

- со прирачни средства да даде прва помош на евентуално загрозени лица 

(давање на вештачко дишење, ставање на завој на евентуално повредени и да 

повика итна медицинска помош на тел. бр.194), 

- раководителот да ги преброи луѓето за да провери дали сите го напуштиле 

објектот, 

- на командирот на ТППЕ да му ги каже сите барани податоци (дали има 

останати луѓе во објектот, дали има опасни материи кои би предизвикале 

експлозија, кои се најзагрозените места, од каде се појавил пожарот и дали е 

исклучена електричната струја).  
 

  

 

2.3. Одговорно лице за заштита од пожар и експлозии 
 

Член 19 
 

Одговорното лице за заштита од пожари и експлозии при вршење на работни 

задачи ги има следните должности: 

1. Ги следи превентивните мерки за заштита од пожари и експлозии утврдено 

со закон и други прописи и со овој Правилник, 

2. Одговорното лице презема потребни мерки и ги применува да не дојде до 

појава на пожари и експлозии и загрозување на животите, 

3. Се грижи за бројот, разместувањето и исправноста на ПП апаратите, 

хидрантската и друга опрема, поправка, замена, сервисирање и слично. 

4. Се грижи за припремањето на општите акти од областа на заштита од 

пожари и експлозии, 

5.  Се грижи за работата и обученоста на вработените од ПП заштита, 

6. Во случај на појава на пожар непосредно учествува во откривање на 

причините за појава на пожарот, 

7.   Ги следи прописите од областа на заштита од пожари и експлозии, 

8.   Води потребна евиденција од областа на заштитата од пожари и експлозии, 

9. Во случај на воочување на одредени недостатоци поради кои постои 

опасност од избувнување на пожар, го известува претпоставениот, 

10. Одговорното лице за заштита од пожари има соодветна стручна помош од 

оваа област. 

2.4. Техничка опрема и средства за гаснење пожар и нивна разместеност 
 

Член 20  
 

За успешно завршување на задачите за заштита од пожари и заштита на луѓето 

и имотот, со Правилникот се пропишуваат и минималната техничка опрема и 

средства за гаснење  на пожари, а предвидени со законските прописи и планот за 

заштита од пожари во Општина Градско.        
 

Моменталната опрема за ппз со која располага единицата на локалната 

самоуправа е: 

- противпожарни апарати 

- заштитата од атмосферки празнења е решена со громобранска инсталација. 

 

Во објектот има и заштитни маски, санитетски торби, лопати, скала, кофа 

сандак со песок, вреќи за насип, чекан, лесни возила, товарни возила. 

 

 

2.5. Мобилност на Територијалната противпожарна станица на општина 

Неготино и општина Велес 

 

Член 21 
 

Основно во постапката е во случај на пожар да се обезбеди соодветно 

алармирање и благовремено активирање на сопствените сили, а посебно е 

значајна брзата дојава до најблиската противпожарна единица за настанатиот 

пожар.   

Без оглед на големината на пожарот може неодложно е да се изврши дојава на 

територијална противпожарна единица, бидејќи колебањето во известувањето 

може да одземе драгоцено време, одлучувајќи за успешна интервенција.  
 

Член 22 
 

Територијалната противпожарна станица е мобилна 24 часа.   
 

Член 23 
 

 Територијалната противпожарна станица во општина Неготино се наоѓа на 

оддалеченост од околу 19 km и времето на пристигнување на интервентното 

возило е за околу 18 минути, додека Територијалната противпожарна станица во 

општина Велес се наоѓа на оддалеченост од околу 32 km и времето на 

пристигнување на интервентното возило е околу 30 минути. 

 Во непосредна близина поминува и патниот правец R1102 

   
 

Член 24   
 

Во локацијата на објектот има лесен и директен пристап за интервенција на 

противпожарни возила од пристапниот пат директно до самиот објект, 

пристапните патишта до објектот имаат носивост на конструкцијата на осовински 

притисок од 8 тони. 

Распоредот на ПП возилата би бил како налага ситуацијата и раководителот на 

гаснењето на пожарот.  

По доаѓањето на ТППЕ, одговорното лице му ги дава сите барани податоци и 

информации на командирот на ТППЕ кој раководи со гаснењето.  

 

 

3. Начин на запознавање на вработените во единицата на локалната 

самоуправа со опасностите од пожари и експлозии, сврзано со соодветно 

работно место при стапувањето на работа и при распоредувањето од едно 

на друго работно место  

 
Член 25 

 

За унапредување и спроведување на мерките за заштита од пожар и експлозии 

во границите на своите должности одговорни се:  

1. Советот на Општината, 

2. Градоначалникот на Општината 

3. Одговорни лица со посебни овластувања, 

4. Вработените лица. 
 

Советот на Општината најмалку еднаш годишно расправа за состојбите и 

проблемите за заштита од пожари и експлозии во единицата на локалната 

самоуправа. 

 
Член 26      

  

 Во објекот на Општина Градско се формираат сили за заштита и спасување.    

Членовите на единиците се обучуваат за заштита и спасување од пожари и 

експлозии и за ракување со ПП опрема и апарати за гаснење пожари.  

Во случај на пожар членовите на единицата се должни веднаш да пристапат 

кон гаснење на истиот и да ги извршуваат сите наредби на одговорното лице. 

Член 27      
  

Вработените во Општина Градско имаат свои должности за заштита од пожари 

и експлозии.        

За време на работа, ги извршуваат непосредните задачи и работи за заштита 

од пожари и експлозии во склад со законските и други нормативи и одредбите на 

овој Правилник како и налозите од непосредниот раководител на службата.  

Тие го обиколуваат објектот, просториите и за воочените недостатоци и 

опасности од пожар, како и за неисправноста на ПП опремата и неjзината 

разместеност веднаш го известуваат директорот.     

Редовно се информираат и стручно се усовршуваат од областа за заштита од 

пожари и експлозии.   

 

Член 28 
   

Вработените во Општина Градско се должни да ја контролираат исправноста и 

употребливоста на ПП опремата и ПП апаратите, проодноста на ПП патеките, 

правилната распореденост и застапеност на ПП апаратите, пристапите кон 

електричните разводни табли, влезовите во објектите.    

Вработените ги предупредуваат надлежните и одговорните лица за воочените 

неправилности.  

Севисирањето на пп опремата  се врши од страна на овластени правни лица. 

 
 

3.1. Права и обврски на органите на единицата на локалната самоуправа 
 

Член 29 
 

Раководното лице при вршење на работите од областа на заштита од пожари и 

експлозии ги има следните права и должности: 

1. Одговорен е за организирање на заштита од пожари и експлозии: 

2. Во случај на одредени отстапувања или недостатоци, должен е да преземе 

мерки за отстранување на недостатоците,  

3. Предлага разгледување на поодделни прашања на заштита од пожари и 

експлозии и преземање на мерки за нивно решавање, 

4. Се залага за навремено донесување на Планот за заштита од пожари и 

другите акти од оваа област, 

5. Навремено и прописно ги отстранува утврдените недостатоци, 

6. Навремено и прописно врши набавка на средства и опрема за гаснење на 

пожари, нејзина употреба и сервисирање, 

7. Ги информира вработените за состојбите, мерките и средствата што се 

преземаат за спроведување на унапредувањето на заштита од пожари и 

експлозии.  

  

3.2. Права и обврски на вработените  

 
 

Член 30       
  

Вработените во единицата на локалната самоуправа - Општина Градско се 

носители на работите и задачите, односно општите и посебните мерки за заштита 

на луѓето и имотот во склад со Законот, со овој Правилник и другите акти на 

единицата на локалната самоуправа, а особено:  

1. Да организираат заштита на сите вредности со кои располагаат и сигурност 

на имотот од пожари.   

2. Се придржуваат кон сите мерки за заштита од пожари и експлозии. 

3. Да бараат помош од органите, организациите и лицата кои што оваа помош 

можат или мораат да ја дадат и да им укажат помош во склад со своите можности, 

а особено во гаснење на пожари и спречување на нивно ширење. 

4. Да бидат навремено известени за појавите на загрозување на луѓето и 

имотот, со мерките и задачите кои се преземени за отстранување на последиците. 

5. Да се оспособуваат и вршат проверка на знаење за непосредна примена на 

мерките за заштита, отстранување на причините како и нивните последици. 

6. Во тек на работата и вон работното време да ја контролираат работата, 

функционирањето и исправноста на инсталациите и другите средства и секоја 

неисправност да ја пријават на надлежен орган. 

7. Внимателно да ракуваат со опасните материи како што се нагризувачките, 

запалливите и експлозивните материи и материјали и да преземат мерки за 

заштита при нивно користење. 

8. Да има непречен пристап до работните места за непречена употреба на 

средствата за гаснење пожар и други заштитни средства за отстранување на 

последиците. 

9.  Да користат лична заштитна опрема и средства. 

10. Да пријават појава на пожар и да учествуваат во гаснење на истиот на 

начин пропишан во овој Правилник и други акти на единицата на локалната 

самоуправа. 

3.3. Одговорност на вработените за непридржување кон пропишаните 

мерки 

 

Член 31 
 

Вработениот кој во делокругот на работа не ги исполнува задачите и обврските 

во врска со заштитата од пожари и експлозии и физичкото обезбедување на 

имотот прави техничка повреда на работните обврски.   

 
 

Член 32 
 

За потврда на работните обврски од член 9 на овој Правилник вработениот 

одговара по одредбите од Правилникот за дисциплинска – материјална 

одговорност на работниците.  

 

Член 33 
 

Вработениот кој поради непридржување кон пропишаните мерки за заштита од 

пожари и експлозии намерно или од невнимание предизвика материјална штета, 

должен е таа штета да ја надомести.  

Непосредниот раководител штом дознае дека работникот за непридржување на 

пропишаните мерки за заштита од пожари и експлозии стори кривично дело 

должен е да го извести надлежното лице на единицата на локалната самоуправа. 

 

 

4. Начин на обучување на вработените за учество во гаснење на пожари, 

ракување со уредите, техничката опрема и средствата за гаснење на пожари 

на единицата на локалната самоуправа 

 

Член 34    

 

Дел од вработените во Единицата на локалната самоуправа – Општина 

Градско се оспособени за спроведување на превентивните мерки за заштита од 

пожари и експлозии, за гаснење на почетни пожари, а посебно треба да се 

оспособат за евакуација и спасување на луѓе и имот.   

 
    

Член 35 
 

Единицата на локалната самоуправа – Општина Градско обезбедува 

вработените да бидат запознати со опасностите од пожар и експлозија.  

Член 36 
 

Обуката на вработените од областа на заштита од пожари се состои од 

теоретски и практичен дел. Обуката се врши на сите категории на вработени и на 

сите работни задачи во единицата на локалната самоуправа.  
 

Член 37 
 

Содржината на програмата за обука на вработените опфаќа: 

1. Пожарните опасности, општи и посебни кои што го загрозуваат вработените и 

имотот; 

2. Права и обврски на вработените во единицата на локалната самоуправа; 

3. Организација на заштита од пожари; 

4. Опрема и средства за гаснење на пожари; 

5. Правилата за спасување на луѓе, дојава и гаснење на пожари. 

 
 

Член 38 
 

Содржината на програмата за обука на вработените од областа на заштита од 

пожари, се утврдува: 

1. На основа на непосредно запознавање на изворите за заштита од пожари, 

2. Во основа на техничко - технолошки и други документации. 

 
 

Член 39 
 

Програмата за обука да се темели врз основа на организационата состојба т.е. 

технолошката и кадровска состојба. 
 

Член 40 
 

Програмата за обука и нејзините измени и дополнувања ги изработува 

стручната служба на единицата на локалната самоуправа, а конечно ги утврдува 

советот. 

На изработката на програма за обука по потреба може да се ангажираат и 

надворешни соработници. 
 

Член 41 
 

Со програмата се утврдува содржината на секое работно место, потребната 

литература, потребно време на слушање и ако е обуката од семинарски тип и 

постапките кои што се во склад со Правилникот за заштита од пожари и 

експлозии. 

 

Член 42 
 

Проверувањето на знаењето после извршената обука од областа на заштита од 

пожари и експлозии се врши со тестирање. Тестовите ги составува посебна 

служба.  

 

Член 43 
 

Едукацијата на вработените од областа на заштита од пожари и експлозии да 

се обновува на секои две години по пат на теоретска обука и проверка на 

знаењето по пат на тестирање и практични вежби. 

 

Член 44 
 

Проверката на практичната оспособеност на вработените ја врши непосредниот 

раководител кој што ја вршел обуката на вработените или овластеното лице. 
 

Член 45 
 

Проверка на практичната оспособеност на вработените се врши на ново 

примените работници, како и на постојните вработени.  

Лицето кое ќе покаже недоволно знаење и оспособеност ќе се обучува и 

понатаму.  

 

 

Член 46 
 

За извршената обука, односно проверка на оспособеноста се води потребна 

евиденција во која се внесени потребните податоци со доказ на извршената обука 

на вработените. 

 

 

 

 

 

 



16 

 

5. Распоред и време на испитување на уредите, техничката опрема и 

средствата за гаснење на пожари 

 
 

Член 47 
 

За одржување на ПП средствата и ПП опремата се ангажираат надворешни 

правни лица овластени за технички преглед и сервисирање на пп опрема. 

За секој пп апарат се води евиденција за датумот на сервисирање и на секој од 

нив има уреден картон заверен од овластено правно лице дека е извршен сервис, 

на кој што е впишан и датумот на нареден сервис.  

Сервисирањето на пп апаратите се врши редовно. 

 

Член 48 
 

Средствата за гаснење на пожар се наоѓаат на пристапни, видни и означени 

места т.н. Пожарни пунктови, во просториите и објектот и истите секогаш се во 

исправна состојба.  

Апаратите за гаснење на пожари се контролираат согласно упатството на 

производителот, а најмалку еднаш годишно. 

 

 

Преодни и завршни одредби 
 

Член 49 
 

 Кршењето на одредбите од Законот за заштита и спасување и одредбите на 

овој Правилник повлекува дисциплинска и материјална одговорност.  
 

Член 50 
 

 Овој Правилник мора да биде умножен во доволен број на примероци и да се 

подели на одговорните лица и да се запознаат сите вработени.  
 

Член 51 
 

Доколку одредбите на овој Правилник станат спротивни на ново донесените 

закони и прописи во тој случај ќе се променат нормите од ново донесените закони.  

Член 52 
 

Измената и дополнувањето на овој Правилник се врши на начин и постапка 

како и за негово донесување.  

 

Член 53 
 

Овој Правилник стапува во сила од денот на неговото усвојување од страна на 

Советот на Општина Градско.           

 

 

                        м.п.                                                                          

 

                                                                                    ________________________ 


